
15. marts 2019 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut 

matumuuna saqqummiuppakka. 

 

Naalakkersuisunut apeqqut:  

 

1. Hawaiimi ilinniartitaanermut tunngasut paasisassarsiorfigiartorlugit angalatitat qassit maannamut 

Hawaii-miissimalerpat?  

2. Hawaiimut angalatitsinerit maannamut Nunatta Karsianut qanoq akeqarsimalerpat?  

3. Hawaiimut angalanerit suli qassit pilersaarutaappat? 

4. Hawaiimut angalatitsisarnerit suna siunertarivaat?  

5. Hawaiimut angalatitsinerit qanoq sunniuteqartarpat? 

6. Hawaiimut angalanerit sunniutaat misissorneqartarpa?  

7. Ilinniartitaanerup, uanilu Meeqqat Atuarfiat eqqarsaatigalugu, iluarsartuusseqqinnermut 

suliaqarnerminni Naalakkersuisut sumut killippat?  

 

(Inatsisartunut ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Meeqqat Atuarfianni ingerlatsinermi iluarsisariallit taagugassagut arlaqartut tamatsinnut 

ersippoq. Kingullertigut tusagassiuutitigut tusarparput Qeqqata Kommuneani Kommune 

Kujallermilu atuarfinni ilinniartitsisut naammattut pissarsiariniarnerat ajornartorsiutaasoq 

aammalu atuartut ilikkagassaannut tamanna sunniuteqartoq.  

 

Taamaattumik qulaani apeqqutit Naalakkersuisunut ingerlatippakka paaserusukkakku 

angalatitsisarnerit siunertaat suunersoq aammalu taakkua Meeqqat Atuarfiannut qanoq 

sunniuteqarnersut.  

 

Kissaatigivara apeqqutigisakka akineqassasut ullut suliffiusut 10-it qaangiutsinnagit.  

 

 
 


